
SINOPSIS 

TAJUK : PENGURUSAN HARTA KEDIAMAN PELABUHAN 
(KES KAJIAN : LEMBAGA PELABUHAN KLANG) 

1.0 PENJELASAN TERHADAP TAJUK KAJIAN 

Pada tahap perkembangan dan kemajuan ekonomi negara yang semakin 

meningkat, pelaburan dalam sektor harta juga mengalami peningkatan 

yang pesat. Bagi mengawal kepentingan harta itu, maka pengurusan harta 

diperlukan bagi mengambil kira objektif dalam jangka masa pendek dan 

jangka masa panjang yang dikemukakan oleh pemilik harta. Selain itu 

pengurusan harta juga bermaksud untuk mengenal pasti peluang 

pembangunan yang bakal dimajukan dan memenuhi tanggung jawab 

pemilik di sisi undang-undang dan juga tanggung jawab sosial kepada 

masyarakat. 

Bagi sektor perumahan, terdapat pertubuhan av/am dan sesetengah 

pertubuhan swasta yang bertujuan untuk memberikan bantuan perumahan 

kepada tenaga pekerja. Untuk mencapai tahap pulangan yang optimum, 

pelaburan berkenaan memerlukan kemahiran dalam pengurusan seharian 

dan perancangan jangka panjang serta pelaksanaan polisi. 

